
Beren burua babesten
duten leihoak

ALEMANIAKO Fraunhofer Institutuko ikerlariek etxeen segurta-
suna handitzeko sistema asmatu dute. Horri esker, ateek eta
lethoek beren inguruan gertatzen diren mugimenduenganako
sentikortasun handiagoa izango dute.

Leihoetako beira material fluoreszente batekin estaltzen da.
Estaldurak nano-partikulak ditu eta horiek erradiazio fluores-
zente bihurtzen dute argia. Lanpara ultramore batek beira
argiztatzen du, estalduran argi fluoreszentea sortuz, eta leiho-
en ertzetan kokatuta dauden
sentsoreetara ailegatzen da;
horrela, inor edo ezer mugitzen
bada leihoaren ondoan argi
fluoreszente gutxiago ailegatzen
da sentsoreetara. Sentsoreek,
orduan, gertaera hori interpre-
tatzen dute: txoria izan den, edo
pertsona, edo pasatu den auto-
mobila...

Interpretazio horren arabera, "pranhofer Institutuan asmatu dute sistema

alarma-seinalea emitituko da ala  perria. Ezarriko ote diete beren leiho guztiei?
ez. Orain arteko probak oso

onak izan dira, sistemak ederki bereizten baititu automobilek eta
txoriek eragiten dituzten argi-aldaketak, esaterako. Gainera,
beste abantaila batzuk ere baditu sistemak, hala nola pertsona
detektatu bai, baina nor den ez; horrela, ez da bortxatzen intimi-
tate-eskubidea.

Eta hori dena gutxi balitz, sistema merkea da.

Bakterioen aurkako pintura

HEGO DAKOTAKO UNIBERTSITATEKO (AEB) iketlari talde batek
bakterio multierresistenteen, birusen eta txanpinoien aurkako
pintura topatu duela iragarri berri du Applied Materials & Interfa-
ces aldizkarian.

Ez da pinturari erabilera hori ematen zaion lehen aldia, baina
bai hain emaitza onak ematen duena. N-Halamina substantzia-
ren familiakoa da topatutakoa, eta mikrobio patogeno ugari aka-
batzen dituela frogatu dute laborategian: estafilokokoak, birusak
eta kandidosia sortzen duten txanpinoiak.

Pintura iraupen luzekoa da eta hainbat materialen gainean
eman daiteke; eta urteen poderioz nonbait pintura joan dela ikus-
ten badugu, soluzioa erraza da: beste eskualditxo bat ematea.

Hautsak uste baino eragin
handiagoa du Ozeano
Atlantikoaren tenperaturan

1980. urtetik hona Ozeano
Atlantikoa 0,25°C berotu da
hamar urteko. Tenperatura alda-
keta txikia bada ere, urakanetan
eta beste gertaera meteorologiko
batzuetan eragin handia du. Wis-
consin-Madison Unibertsitateko
ikerlariek Afrikatik datorren
hauts kopuruarekin lotu dute
tenperatura hazkundea.
http://ttiki.com/3161

Kolorea, defentsarako arma

York-eko Unibertsitateko ikerla-
riek antzeman dutenez, animalia
gehienek, harrapakariengandik
defendatzeko, kolore bizia ager-
tzen dute, eta gainera harrapaka-
riaren arabera aldatzen dakite.
Askotan, harrapakariek gorrota-
tzen dituzten animalienak izaten
dira koloreok.

http://ttiki.com/3162

Bakterioen tamainako
robotak

Zurich-eko Eskola Politeknikoko
ikerlari talde batek 25 eta 60
mikrometro (metroaren milioire-
na) bitarteko neurria duten robo-
tak sortu dituzte, bakterio batzuk
baino hiru aldiz handiagoak, hain
zuzen ere. Robot hotiek medikun-
tzan erabili ahal izango dira batez
ere; besteak beste, gure arteria eta
zainetatik azkar baino azkarrago
zitkulatu ahal izango duten itxaro-

pena agertu dute zientzialariek.
http://ttiki.com/3163

